
	[image: image1.png]



	Midsund kommune


	Møteinnkalling


	Utval:
	Formannskapet

	Møtestad:
	Kommunehuset

	Dato:
	16.03.2010

	Tid:
	13:00


Forfall må meldast til utvalssekretær på telefon 71 27 05 00 som syt for innkalling av varamedlemmer. Varamedlemmer møter etter nærare melding.

Det blir besøk frå Istad Nett som vil leggje fram energiutredninga.

SAKSLISTE


	Saksnr
	Innhald
	Arkivsaknr

	PS 10/11
	Godkjenning av protokoll
	

	PS 10/12
	Referatsaker
	

	PS 10/13
	Orienteringer - samhandlingsreforma

                      - Nav Midsund
	

	PS 10/14
	17. mai hovudkomiteen - 2010
	2010/92

	PS 10/15
	Søknad om eingongs skjenkeløyve gruppe 1, 2 og 3 - Heggdal Fjord- og Fiskeferie -.
	2010/93

	PS 10/16
	Kommuneplan samfunnsdel 2010-2020 for Midsund - offentleg høyring
	2009/59

	PS 10/17
	Aktivitetssenter / PU - kostnadsberekning nytt bygg

(saka vert lagt fram på møtet)
	2010/100


Midsund, 09.03.2010

	Midsund kommune

Rådmannen
	Arkivsak:
2010/92-1
Arkiv:
033
Saksbeh:
Gunn Hole
Dato:
04.03.2010


Saksframlegg


17. mai hovudkomiteen - 2010



	Utvalsak
	Utval
	Møtedato

	10/14
	Formannskapet
	16.03.2010


Forslag til vedtak:

Som medlemar til hovudkomiteen for 17. mai 2010 blir desse utpeika:

Midsund:

Arne Akselvoll

Raknes:

Dag Jensen

Rakvåg:

Uthai Bergsnev

Akselvoll/Ugelvik:
Kjell Ove Løken

Sør-Heggdal:

Åshild Lyster

Nord-Heggdal:
Siw Sletten Opstad

Ræstad:

Bente A. Ræstad

Nordre Midøy:
Liv Sissel Fanum

Søre Midøy:

Fred Anton Jenset

Varamedlemar: 
1. Rune Solholm




2. Ivan Tangen




3. Monika Rakvåg




4. Rune Pedersen




5. Tove Raknes

Siw Sletten Opstad kallar saman komiteen.


---slutt på tilråding---

Saksutgreiing:

Kulturstyret vedtok i 1988 at 17. mai komiteen (hovudkomitten) skal vere utpeika av formannskapet.

Komiteen skal vere utpeikt frå kvar av dei gamle skulekrinsane, i alt 9 medlemar. Det skal og vere oppnemd 5 varamedlemar i rekkjefølgje.

	Geir J. Gôncz-
	Gunn Hole

	rådmann
	sekretær




Vedlegg (prenta):  


Vedlegg (uprenta):


Særutskrift går til:
Hovudkomiteen for 17. mai 2010




Varamedlemane for 17. mai 2010

	Midsund kommune

Sosial
	Arkivsak:
2010/93-2
Arkiv:
U63
Saksbeh:
Marit Myklebostad
Dato:
05.03.2010


Saksframlegg


Søknad om eingongs skjenkeløyve gruppe 1, 2 og 3 - Heggdal Fjord- og Fiskeferie -.



	Utvalsak
	Utval
	Møtedato

	10/15
	Formannskapet
	16.03.2010


Forslag til vedtak:

Med heimel i alkohollova §§ 1-6 2. ledd og 1-7 2. ledd vert følgjande søkjar gitt skjenkeløyve slik:

Bestillingshavar:
Heggdal Fjord- og Fiskeferie v/Heidi og Reidar Heggdal.

Skjenkestad:

Heggdal Fjord- og Fiskeferie.

Styrar:


Reidar Heggdal f. 01.07.62.

Nestansvarleg:
Heidi A. Heggdal f. 12.07.73.

Alkoholvare:

Alkoholhaldig drikke gruppe 1, 2 og 3, dvs. drikk som inneheld opp til 60 


volumprosent alkohol.

Type løyve:

Eingongsløyve.

Skjenkeareal:

Avgrensa område på kaikanten og på låven.

Skjenketid:

28. april 2010 i tidsrommet kl 18.00 – 20.00.

Bevillingsgebyr: Jf.§7-1 i Alkohollova skal det betalast eit bevillingsgebyr.

---slutt på tilråding---

Saksutgreiing:

Heggdal Fjord- og Fiskeferie (HFF) er eit feriesenter som har vore i drift i 19 år, og det vert no jobba med utvikling av verksemda. Pr. i dag har feriesenteret 4 boeiningar, marinaanlegg med fasiliteter, samt båt og sykkelutleie.

Midsund kommune har mottatt søknad datert 03.03.2010 frå Heggdal Fjord- og Fiskeferie (HFF) v/Heidi og Reidar Heggdal om eingongsløyve for servering av alkohol opp til 60 volumprosent alkohol dvs. gruppa 1,2 og 3. Skjenkestaden er Heggdal Fjord- og Fiskeferie. Dag og tidsrom er onsdag 28. april 2010 i tidsrommet kl 18.00 – 20.00.

Av søknaden går det fram at HFF har blitt spurd om å gjennomføre eit arrangement for 40-50 deltakarar på NTW (Norwegian Travel Workshop), det presiserast at alle deltakarane er over 18 år. Det går vidare fram at NTW er ein workshop der turoperatørar og kjøparar møtast for å kjøpe å selje reiselivsproduktet. Arrangør er Destinasjon Molde og Romsdal og i år er dette arrangementet lagt til Molde. I samband med dette kjem turoperatørar, kjøparar og tilbydarar frå heile verda til vår region.

Kvelden 28. april skal HFF vere vertskap for ei gruppe potensielle kundar. Gjestane kjem frå Molde til HFF si hamn i 4-5 segelbåtar.

Det får vidare fram av søknaden at ved ankomst skal gjestane få velkomstdring som vert servert på eit avgrensa område på kaikanten. Matservering er lagt opp til låven, til maten er det tenkt servering av øl og vin.

Søkjar viser til at dei har vore i kontakt med brannvesenet og sendt inn melding om arrangementet. Kravet om rømningsvegar og brannslokkingsapparat vil vere oppfylt, det same når det gjeld vakthald i tilfelle brann.

Søkjar viser til at det å vere vertskap for dette NTW arrangementet er ein unik muligheit til å vise fram det produktet dei har i dag, samt dei produkt som dei jobbar med for framtida. Det er imidlertid eit krav frå Innovasjon Noreg og Destinasjon Molde og Romsdal for tildeling og gjennomføring av arrangementet, at dei plassane som skal få besøk kan tilby alkoholservering til gjestane.

Jf. Alkohol § 1-7c, 2.ledd har søknaden vore lagt fram Politiet. Det er pr. telefon gjeve melding om at Politiet ikkje har nokon politimessige merknader til søknaden eller personane sin vandel.

Jf. Alkohollova § 1-7c, 3. ledd må styrar og nestansvarleg vere over 20 år og ha dokumentert kunnskap om alkoholloven.

Styrar og nestansvarleg oppfyller alderskravet.

Dokumentkravet (Kunnskapsprøva) gjeld ikkje ved tildeling av eingongsløyve etter § 6-1.

Vurdering: 

Jf. Alkohollova § 6-1 2.ledd kan kommunen innvilge skjenkeløyve ”for en enkelt bestemt anledning”. Søknad frå HFF kjem under denne typen skjenkeløyve.

Jf. Alkohollova § 4-4 1.ledd står det at skjenking av drikk med 22 volumprosent alkohol, dvs. gruppe 3, kan skje frå kl 13.00 til kl. 24.00. Skjenking av anna alkoholhaldig drikke kan skje frå kl 08.00 til kl 01.00.

Søknad om skjenkeløyve frå HFF er i tidsrommet kl 18.00 – kl 20.00 og ligg difor innaføre normaltida for skjenking.

Jf. Alkohollova § 7-1 skal det for løyve av skjenking av alkoholhaldig drikke betalast gebyr til kommunen.



Økonomiske / administrative konsekvensar:

Konklusjon:

Med utgangspunkt i ovanforståande finn rådmann å kunne tilrå søknaden frå Heggdal Fjrod- og Fiskeferie (HFF) om eingongsløyve til skjenking av alkoholhaldig drikke opp til 60 volumprosent alkohol – gruppe 1,2 og 3 – vert innvilga. Løyve gjeld for onsdag 28. april 2010 i tidsrommet kl 18.00 – kl. 20.00.

Vidare finn rådmann å kunne tilrå at Reidar Heggdal vert godkjent som styrar og Heidi Heggdal som nestansvarleg.

	Geir J. Göncz
	Marit Myklebostad

	rådmann
	sosialleiar




Vedlegg (prenta):  
Søknad frå Heggdal Fjord- og Fiskeferie (HFF)

Alkohollova

Vedlegg (uprenta):
Komplett saksmappe


Særutskrift går til:
Heggdal Fjord- og Fiskeferie (HFF) v/Reidar og Heidi Heggdal




Lensmannen i Sund, Falkhytten, 6480 Aukra




NAV Midsund

	Midsund kommune

Rådmannen
	Arkivsak:
2009/59-79
Arkiv:
120
Saksbeh:
Ann-Heidi Paulsen Orvik
Dato:
05.03.2010


Saksframlegg


Kommuneplan samfunnsdel 2010-2020 for Midsund - offentleg høyring



	Utvalsak
	Utval
	Møtedato

	10/16
	Formannskapet
	16.03.2010


Forslag til vedtak:

1) Forslag til kommuneplan 2010-2020 for Midsund kommune vert lagt ut til offentleg høyring.

2) Høyringsfrist er sett til 30.04.2010

---slutt på tilråding---

Saksutgreiing:

Kommunestyret godkjente oppstart av planprosess rullering av kommuneplanen sin samfunnsdel 19.2.2009 i K-sak 09/04.  Arbeidet har gått føre seg kontinuerleg sidan, med ulike type medverknadprosessar og innsamling av grunnlagsinformasjon/ statistikk i tråd med planprogrammet. 

Vurdering: 

Det er kome inn rundt 70 innspel i form av dokument frå einskildpersonar, og på vegne av grupperingar som næringsliv, velforeiningar, einingsleiarar, tillitsvalde, utflyttarar, innvandrarar osv. Desse innspela er etter beste evne søkt omsynteke i planutkastet som no leggjast fram til politisk behandling og høyring. 

Plana er søkt skreve kort og med eit overordna perspektiv, for slik å romme naudsynte prioriteringar ut frå endringar i rammevilkår i planperioden. Visjon og overordna mål er likevel så spissa og konkrete at dei skal innehalde tilstrekkeleg styringskraft for samfunnsutviklinga.

For å stette omsynet til at plana skal kunne vere relevant med eit perspektiv opp mot 10 år har det vore naudsynt å spisse mål, og kva ein har omtalt i plana. 

Plana må difor arbeidast med dynamisk på ein slik måte at omsyn som ikkje er omtalt, må søkjast løyst i tråd med styringssignala i plana og gjennom aktiv bruk av rullering av delplanar, fagplanar og økonomiplana. 

Vidare framdriftsplan;

Dato
Aktivitet

16.03.
Behandling i formannskapet og plana leggjast ut til offentleg ettersyn/ høyring i minimum 6 veker. 

Plana sendast til alle interessentar etter adresseliste brukt ved oppstart samt etter førespurnad, og leggjast tilgjengeleg på Midsund kommune si heimeside.

I høyringsperioden arrangerast det offentlege folkemøte på ;

· Raknes skule

· Midsund skule 

· Søre Midøy samfunnshus

I tillegg har Midsund Vekst As på vegne av lokalt næringsliv bedd om eiga møte for næringslivet, der rådmannen presenterer plana. Rådmann og prosjektleiar kommuneplana vil i høyringsperioden vere tilgjengeleg også for alle andre lokale lag og organisasjonar for presentasjon av plana. 

30.04.
Offentleg ettersyn/ høyringsfrist – alle innspel skjer skriftleg til kommunen innan denne dato. Heile mai og ultimo juni nyttast til å arbeide innspel inn i plana, og førebu politisk behandling.

17.06.

Plana har endeleg behandling i Midsund kommunestyre.



Økonomiske / administrative konsekvensar:

Folkemøteaktivitet, utsending og presentasjon av plana vil krevje ein del kostnader til porto og administrasjon, rekna til ca 10 000 som søkjast løyst gjennom vakante midlar i administrasjonen.

Rådmannen har i utgangspunktet ikkje tatt høgde for å trykke plana opp i fargar, og er dette ønskjeleg vil kostnadene auke i tråd med tal og valt kvalitet.  


	Geir J.Göncz
	Ann-Heidi Paulsen Orvik

	rådmann
	rådgjevar




Vedlegg (prenta):  
Høyringsversjon; Kommuneplan samfunnsdel 2010-2020 Midsund kommune

Vedlegg (uprenta):

Særutskrift går til:
Møre og Romsdal fylke

Adressatar, lag og organisasjonar i tråd med planprogrammet k-sak 09/ 04. 

